
                              R E P U B L I K A   E   S H Q I P Ë R I S Ë
                                                BASHKIA POGRADEC
                                                       KËSHILLI                       
                                                               Procesverbal
         Konsultim publik : 
           Data : 	10/11/2025	Ora : 10 / :00    Vendi: Njësia Administrative Udënisht
           Numri i pjesëmarrësve : Gjithësej 26 banorë
          Titulli i Projekt-aktit që konsultohet :
“PËR MIRATIMIN E DHËNIES NË PËRDORIM TË FONDIT PYJOR/KULLOSOR, SIPËRFAQJA 45000 M2 PËR QËLLIME NDËRTIMIN E PARKUT ELOIK NË BASHKINË E POGRADECIT SUBJEKTIT “RENX ALBANIA” Ë.”

           Pjesëmarrës : 
           Dritan Babasuli ( Sekretari I Bashkisë)
           Ëngjëll Shyti (Këshilltar) 
           Vjollca Pllaha (Këshilltare)
           Suela Mertkola (Punonjse  sekretariati)
Dritan Babasuli  ( Kryetare e Këshillit ) bëri një prezantim të shkurtër në lidhje me :
-Projekt-aktin e propozuar dhe realcionin shoqërues.
-Shpjegoi qëllimin e konsultimit publik.
-Shtroi pyetjet konkrete që ka për pjesëmarrësit.
-Jep informacion për adresat ku mund të dërgohen rekomandimet dhe afatin përkatës.
-Tregoi kalendarin e konsultimi publik dhe sqaroi procedurën si do të trajtohen rekomandimet.
Z.Torra: Eloikët për të cilat ne kemi ardhur të diskutojmë  fillojnë ku është grumbullimi i hekurit, ka dy pika,më sipër repartit ushtarak.

Banori i fshatit Homezh:Ne e kemi diskutuar njeherë bashkë e mban mënd.

Z.Torra: Ju lutem më ler të mbaroj fjalën.

Kryeplaku i fshatit Udënisht: Gabimi i vetëm është që nuk kanë marë me vete një specialist që të fliste me kordinata, ta respektojmë të mbarojë fjalën.

[bookmark: _GoBack]Z.Torra: Inxhinieri kur ne bëmë takim e parë ishte prezent dhe ju a shpjegoi ,ne tani po flasim për pozicione. Po jua shpjegoj,për ngritjen e një turbine duhen 750 m2 (kantier) gjatë shfrytëzimit ka më pak 500 deri në 700m2 dhe është 120m e lartë dhe nuk ze  pjesën tjeter,pjesa  tjetër do jetë pjesa e korentit që atje ka linja të shtrira dhe pjesa tjetër do të  jetë pjesa e nënstacionit elektrik afër 2 ha nënstacion,pjesa tjetër do shkojë tek antenat lart, tek antenat janë dy kullat dhe dy kullat janë pak më tutje. Gjashtë janë në teritorin e Bashkisë së Pogradecit që i përkasin zonës jo të mbrojtur edhe pjesa tjetër është zona e mbrojtur.
Banori i fshatit Homezh: Meqënese punon në Bashki fshatrat kanë harta.
Z.Torra: Kanë zona kadastrale.
Banori i fshatit Homezh: Ky projekt që ju keni, kuptohet ne nuk jemi kundër projekteve, por jemi kundër të disa gjërave të tjera.
Z.Torra: Ne e dimë, por ato gjëra nuk janë pjesë e këtij diskutimi.
Z.Babasuli: Ta dëgjojmë.
Banori i fshatit Homezh: E dini ju që kufiri është zhvendosur 1 km.
Z.Torra: Ky kufiri nuk është vendosur nga ne, pjesë e bashkisë është edhe Homezhi edhe Udënishti më parë po.  Ky diskutim që ju po bëni nuk është për këtu, jemi mbledhur për të diskutuar një projekt për të mirën e banorëve.
Z.Babasuli: Më falni mund të më thoni pak për cfarë po bëhet debati.
Z.Torra: Po jua sqarroj , debati është që kur janë bërë zonat kadastrale një pjesë që sot figuron në zonën kadastrale Udënisht i përket Homezhit edha fshatarët kërkojnë të lëvizin kufirin, lëvizjen e kufirit nuk e bëjmë ne.
Banori i fshatit Homezh: Atë e bën vetëm Gjykata jo ti.
Z.Torra: Ta mbyllim këtë diskutim ,  nuk të pengon njeri që ne po flasim kemi Paketën e maleve ta zhvillosh edhe ta kërkosh, kërkoje apliko edhe zhvilloje.
Banori i fshatit Homezh: Me këta Udënishtarët ne jemi miq edhe nuk dua të prishemi.
Z. Torra: Nuk të vijnë ata atje  se e dinë që ju përket ju.
Banor i fshatit Homezh 2: Pse u bë përpara kështu?
Z.Torra: Atë përgjegjësi se mbaj unë.
Banor i Fshatit Homezh: Për këtë punë ne do bëjmë denoncimin në polici.
Z.Babasuli: Është e drejta juaj, nëqs ato prona i keni me tapi.Këto probleme i kemi edhe ne, atë duam që të rregullohen për të gjithë.
Banor i fshatit Homezh: Bashkë nuk njihemi.
Z.Babasuli: Po ju prezantohem edhe njëherë Dritan Babasuli Sekretari i Përgjithshëm i Bashkisë së Pogradecit, jemi përpara faktit që këto prona të vjetra dështuan për mendimin tim personal. Kurse debati sot është për Eolikët,për shqëtësimin që ju keni e diskutojmë mbas kesaj mbledhjeje për të mos krijuar ndryshim objektiv të mbledhjes. Kemi ndonjë kundërshtim apo përmirësim për shfrytëzimin e majave. Do kemi edhe rrugë aksesi që do ju shërbejë këtyre antenave kemi edhe për të diskutuar shtyllat e tensionit të lartë, nqs ju doni ndonjë informacion më të detajuar apo hartë Z. Nexho e tha në parim ne ju a vendosim që sot në dispozicionin tuaj. Ne si Bashki kemi në administrim tokën për 6 pika, për 15 pikat e tjera e ka zona e mbrojtur. Po e përsëris edhe njëherë ne duhet të japim ok për keto 6 pika. Pjesa e juaj e pronarëve të kufijnve është pjesë tjetër që mos ndryshojmë destinacionin e mbledhjes. 
Kryeplaku i fshatit Udënisht: Trajtimi planit të rrugëvë bëhet nga Qaf Thana.
Z.Babasuli: Që andej bëhet besoj, që andej do aksesohet pika e lidhjes në këtë projekt është parashikuar të kalojë  nga Zëmblaku në Elbasan.
Banori 3: Mund të sqaroni si pika ku do bëhet projekti.
Z.Babasuli: Janë zona Pyjore nuk janë toka bujqësore .
Banori 3: Për punën e zotërisë.
Kryeplaku i Fshatit Udënisht: Janë marë me vendim të Këshillit të Ministrave nuk keni ju pune me ndarjen teritoriale.
Z.Babasuli: Unë jam komplet i pa përgatitur për këtë diskutim ( për ndarjen teritoriale) Nuk është pjesë e temës kufiri, kufiri është përcaktuar me një VKM.
Kryetari i fshatit Udënisht: Shyqyr zotit që vijnë dhe na afrohen investitorë sepse një aplikim një investim i tille që nuk prish punë nuk dëmton, nuk do sjellë vetëm për zonën tonë por sjell dicka për shtetin ose për Bashkinë se do paguajë taksa të ardhura.
Z.Babasuli: Do punësojë të paktën 200 veta në fazë ndërtimi dhe të paktën 30 veta do ngelen për mirëmbajtjen.
Kryeplaku i fshatit Udënisht: Ne e mirëpresim edhe heren e parë kështu kemi diskutuar, kërkojmë të njëjtat gjëra që kemi kërkuar edhe herën e parë, mundësia e punësimit ndërtimi i ndonjë rruge. Nqs kompania ndihmon zonen e fshtrave që janë më keq për ujë për rrugë sepse ne këto na duhen.
Z.Babasuli:Kompanitë Europiane  përgjegjësinë sociale e kanë. 
Kryeplaku i fshatit Udënisht: Ju nuk jeni ngritur kur barrierat kanë gërryer edhe kanë prishur qindra hektarë pyje edhe skeni ngritur një problem sepse keni patur interesin tuaj personal, kurse ky është një interes i përgjithshëm.
Z.Ramiz: Jeni dakort për këtë projekt që ne po diskutojmë.
Z.Babasuli: Ju lutem më lini  ta mbaroj sepse është temë shumë interesante kjo që ne po diskutojmë , por ne kemi projekte që i kemi kërkuar kompanisë të rregullojë një shkollë,  për sa kohë janë në fushën e energjisë të bëjë panele diellore për kopështin ,shkollën njësinë administrative i kemi kërkuar të bëjë panele edhe për Bashkinë edhe në parim ka rënë dakort. Kanë thënë na sillni projektet, atëhere për sa kohë kompania ka përgjegjësinë sociale e ndjen këtë për të investuar dicka në ndihmë të komunitetit mund të na sillni projektet.
Dua të them që kompania ka shprehur dëshirën për të bërë dicka për të mirën e komunitetit.
Banorët: Kjo është një gjë shumë e mirë.
Banorët e fshatit Homezh: Ne nuk kemi nxënës për cfar do rregullojnë shkollat.
Z.Babasuli: Ju sillni një projekt tjetër për zonën tuaj. Unë mendoj globalisht jo për lagje të caktuara, për lagje të caktuara do ma sjellësh ti projektin mua cfar ke nevojë. Ju nqs keni një gjë reale se cfarë keni nevojë na thoni edhe ti bëjmë kërkesë.
Banori 2: Ne kemi nevojë për shumë gjëra.
Z.Ramiz: Kryesoren ke rrugën.
Banori 1: Sekretar mund tju them një gjë, Homezhi që ka vajtur në atë gjëndje ne paguajmë fugon për 53 km për 2 km rrugë që spo bëhet.
Z.Babasuli: Shumë mirë kërkoni këtë që është e nevojshme për të gjithë zonën. Po mundohemi të krijojmë akset kryesore,pastaj për një zonë të caktuar të mundohemi të shfrytëzojmë këto mundësi që na jepen gjatë rrugës. Një kompani investitore e madhe që vjen nuk ma ha mendja ta ketë problem për të hapur edhe një segment rrugor.
Banori 4: Shpresoj të përmirësohët edhe ajo rruga e Cervenakës edhe ne nuk na prish as edhe një gjë madje na bëhët mirë të punësohen edhe njerëz. Ne të paktën duam atë rrugë që është ekzistuse të përmirësohet. 
Z.Babasuli: Normal që do përmirësohet sepse ata do e përmirësojnë edhe për veten e tyre.
Banori 5: Lidhur me projektin që po diskutohet, me blektorinë sjellin probleme, ka ndonjë shqetësim.
Z.Babasuli : Ato zenë shumë pak tokë, ka këtë avantazhin që ze më pak tokë, disavantazhi i erës është që ka një zhurmë sepse është një motorr që punon, por duke qënë se është larg zonave të banuara nuk ndikon në jetën e popullatës. Për bagëtitë nuk besoj që ka problem nga studimet që kemi lexuar nuk sjell. 
Kryeplaku i fshatit Udënisht: Ato janë më shumë ajrore nuk sjell problem.
Banori 6: Me sa dëgjova këtu në mbledhje ky investim është shumë i rëndësishëm për banorët edhe zonën ndonjërit mund ti preket interesi nqs e kanë me tapi duhen dëmshperblyer këto duhen bërë, por si investim nuk kemi as një kundërshtim ne jemi gjithmonë dakort për të mirën e komunitetit.
Z.Babasuli: Ju falenderoj për pjesëmarjen tuaj.  Nese nuk keni dicka për të shtuar edhe për të diskutuar  e mbyllim këtë takim.
Protokolloi: Suela MERTKOLA

			          SEKRETARE E KËSHILLIT 
	   Jona BOJKO

